
2022 елда Казан шәһәрендә FIVB волейбол буенча дөнья чемпионаты 
матчларын (алга таба – чемпионат) оештыру һәм үткәрү буенча чараларны тәэмин 
итү максатларында: 

1. 2022 елда Казан шәһәрендә FIVB волейбол буенча дөнья чемпионаты 
матчларын әзерләү һәм үткәрү буенча республика оештыру комитеты төзергә һәм 
аның составын расларга (боерыкка теркәлә). 

2. Татарстан Республикасының Сәламәтлек саклау министрлыгына чемпионат 
үткәрелә торган урыннарда анда катнашучыларга шартнамә нигезендә медицина 
хезмәте күрсәтүне тәэмин итәргә. 

3. Республика «Татмедиа» матбугат һәм массакүләм коммуникацияләр 
агентлыгына чемпионатны әзерләү һәм үткәрү барышын массакүләм мәгълүмат 
чараларында яктыртуны оештырырга. 

4. Түбәндәгеләрне тәкъдим итәргә: 
Татарстан Республикасы буенча Эчке эшләр министрлыгына, Россия 

Федерациясе Милли гвардия гаскәрләренең Федераль хезмәтенең Татарстан 
Республикасы буенча идарәсенә «Россия Федерациясендә физик культура һәм спорт 
турында» 2007 елның 4 декабрендәге 329-ФЗ номерлы Федераль закон һәм Россия 
Федерациясе Хөкүмәтенең «Рәсми спорт ярышларын үткәргәндә 
куркынычсызлыкны тәэмин итү кагыйдәләрен раслау турында»  2014 ел, 18 апрель, 
353 нче карары таләпләрен исәпкә алып, чемпионатның әзерлек һәм ярышлар 
чорында хокук тәртибен һәм җәмәгать куркынычсызлыгын саклау буенча чаралар 
күрергә»; 

Казан шәһәре муниципаль берәмлеге башкарма комитетына чемпионатны 
әзерләүдә һәм үткәрүдә булышлык күрсәтүне; 

Кулланучылар хокукларын саклау һәм кеше иминлеген яклау өлкәсендә 
күзәтчелек итү федераль хезмәтенең Татарстан Республикасы (Татарстан) буенча 
идарәсенә чемпионат үткәрелә торган, катнашучыларның оештырылган төркемнәре 
яши һәм туклана торган урыннарда санитария-эпидемиология күзәтчелеген тәэмин 
итүне; 

Россия Федерациясе Гражданнар оборонасы эшләре, гадәттән тыш хәлләр һәм 
табигый бәла-казалар салган зыяннарны бетерү министрлыгының Татарстан 

Республикасы буенча баш идарәсенә чемпионат үткәрелә торган урыннарда янгын 
куркынычсызлыгы чараларының үтәлешенә күзәтчелек итүне тәэмин итүне; 

Россия Федерациясе Тышкы эшләр министрлыгының Казан шәһәрендәге 
вәкиллегенә Татарстан Республикасы буенча Эчке эшләр министрлыгы катнашында 
Россия Федерациясенә керү өчен чакыру кәгазьләре бирүне, чемпионатта чит илдән 
катнашучыларга һәм аның кунакларына законнар белән күздә тотылган очракларда 
визаларның гамәлдә булу вакытын озайтуны һәм аларны яңадан булдыруны тәэмин 
итүне; 

Татарстан таможнясына һәм Россия Федерациясе Федераль иминлек 
хезмәтенең Саратов һәм Самара өлкәләре буенча Чик буе идарәсенең «Идел буе» 
чик буе контроле отрядына «Казан-аэропорт» тикшереп үткәрү пунктына, кирәкле 
документлары булганда, чит илдән килүче рәсми делегацияләрне һәм 
катнашучыларны таможня тикшерүе аша үткәрүне, шулай ук чемпионатны әзерләү 
һәм үткәрү өчен билгеләнгән җайланмаларны һәм кирәк-яракларны кертүгә һәм 
чыгаруга таможня процедурасын рәсмиләштерүне өстенлекле рәвештә тәэмин 
итүне; 

5. Бу боерыкның үтәлешен тикшерүдә тотуны Татарстан Республикасы Спорт 
министрлыгына йөкләргә. 

